
Staðfesting forsetans á skipulagsskrá fyrir Willardssjóðs, útgefin á venjulegan 
hátt ad mandatum af dómsmálaráðherra 15. okt. 1957. 

Skipulagsskráin er þannig: 

SKIPULAGSSKRÁ 

fyrir Willardssjóð. 

1. gr. 
Sjóðurinn heitir Willardssjóður og er stofnaður til minningar um Willard 

Matthías Kristjánsson frá Austurgörðum, móður hans, Guðrúnu Þóreyju Jóhannes- 

dóttur, frá Krossdal og Kristjönu Haraldsdóttur, fóstru hans, frá Austurgörðum. 

2. gr. 
Stofnfé sjóðsins er 10 þúsund kr., enn fremur bókasafn um 400 bindi. Heimili 

sjóðsins og safnsins skal vera skóla- og félagsheimilið í Kelduhverfi og starfssvæðið 
Kelduhverfi. 

3. gr. 
Árlegar tekjur sjóðsins skulu vera: a) vextir, b) söfnunarfé og gjafafé og 

bækur. 
4. gr. 

Helmingur árlegra vaxta skal leggjast við höfuðstól þar til sjóðurinn er orðinn 
að upphæð 50 þús. kr. Eftir það leggst aðeins fjórðungur vaxta við höfuðstól. 
Þegar sjóðurinn er orðinn að upphæð 100 þús. kr., skal stjórn sjóðsins ákveða, 
með tilliti til starfssviðs sjóðsins og með hliðsjón af þáverandi verðgildi peninga, 
hvort lengur skuli leggja vexti við höfuðstól sjóðsins. 

Tekjur samkvæmt b.-lið 3. gr. skulu ætið bætast við höfuðstól. 

5. gr. 
Stjórn sjóðsins skipa 5 menn: Þjónandi sóknarprestur í Kelduhverfi formaður, 

skólastjórinn í Kelduhverfi bókavörður og þrir menn eða konur í Kelduhverfi, 
sem kjósa skal á almennum sveitarfundi til fjögurra ára, fyrsta sinn árið 1958. 

6. gr. 
Verksvið sjóðsins er tvíþætt, og skiptist stofnfé hans í tvo jafna hluta, er reikn- 

ingsfærist og starfi hvor fyrir sig: 
A. Bókasafnsdeild: Starfsfé þeirrar deildar sé varið til aukningar og viðhalds bóka- 

safni því, sem um getur í 2. gr., og ætlað er nemendum skólans og öðrum 
er á skóla og félagsheimilinu dveljast en ekki til útlána. 

B. Verðlaunadeild: Starfsfé þeirrar deildar sé varið til verðlauna tíunda hvert ár, 
fyrst árið 1965 handa þeim lærisveini skólans eða öðrum Keldhverfingi, karli 
eða konu, er að dómi sjóðstjórnar hefur til viðurkenningar unnið, samanber 
nánari fyrirmæli í gjafabréfi. 
Þegar sjóðurinn er orðinn 50 þúsund krónur má veita verðlaun á fimm ára 

fresti en þriggja ára fresti er hann hefur náð 100 þús. krónum. Verðlaun geta 
fallið niður eitt sitt í einu ef stjórnin er sammála um, að svo skuli vera. 

7. gr. 
Stjórn sjóðsins sér um rekstur, viðhald og aukningu bókasafnsins, sbr. 5. og 

6. gr. Enn fremur úthlutar stjórnin verðlaunum samkvæmt 6. gr. 

Reikningar sjóðsins skulu endurskoðaðir árlega með reikningum sveitarsjóðs 
Kelduneshrepps. 

8. gr. 
Leita skal staðfestingar forseta Íslands á skipulagsskrá þessari og skipulags- 

skráin síðan birt í B-deild Stjórnartíðinda. 

REGLUGERÐ 

um breytingu á reglugerð nr. 147 30. des. 1955 um tekjuskatt og eignarskatt. 

1. gr. 
B-liður 39. gr. verði þannig: 

Sjómenn á fiskiskipum njóta frádráttar skv. eftirfarandi reglum: 
a. Á togurum: 

Hásetar, bátsmaður og 2. stýrimaður mega draga frá tekjum sínum vegna 
hlifðarfatakostnaðar kr. 500.00 fyrir hvern mánuð er viðkomandi hefur verið 
lögskráður á skattárinu. Aðrir skipverjar á togurum mega af sömu ástæðu draga 
frá tekjum sínum kr. 200.00 fyrir hvern lögskráningarmánuð. 

b. Á öðrum fiskiskipum, þar meðtöldum sel- og hvalveiðiskipum, má hver skip- 
verji, hvaða starf sem hann stundar á skipinu, draga frá tekjum sínum vegna 
hlifðarfatakostnaðar kr. 500.00 fyrir hvern mánuð, sem viðkomandi hefur verið 
lögskráður á skattárinu. Sé um að ræða fiskiskip undir 12 smálestum brúttó skal 
i stað lögskráningarmánaðar miða við þann tíma sem viðkomandi var slysa- 
tryggður á skipinu á skattárinu. 

c. Öllum skipverjum, sem taldir eru í a- og b-lið hér á undan, skal veittur sér- 
stakur frádráttur, kr. 500.00 fyrir hvern lögskráningarmánuð, enda hafi þeir 
verið skipverjar á þess konar skipum í a. m. k. 3 mánuði á viðkomandi 
skattári. 
Til að tryggja rétta framkvæmd þessa frádráttar er nauðsynlegt, að skatta- 

nefndir og skattstjórar krefjist þess af lögskráningaryfirvaldi, hver í sínu um- 
dæmi, að það láti í té skrá yfir alla, sem lögskráðir hafa verið í umdæminu, og 
hve lengi hver sjómaður hafi verið skráður á hvert skip. 

2. gr. 
Við 1. mgr. 1. tl. 110. gr. komi nýr málsliður þannig: 

Að jafnaði skal skattsekt eigi vera undir tvöfaldri þeirri skattfjárhæð sem undan 
var dregin. 

3. gr. 
Reglugerð þessi er sett skv. lögum nr. 46 frá 14. apríl 1954, lögum nr. 22 frá 

9. marz 1956 og lögum nr. 37 frá 10. maí 1957 og öðlast gildi nú þegar. 

Fjármálaráðuneytið, 15. október 1957. 

Eysteinn Jónsson.   
Sigtr. Klemenzson.


